
Annotatsiya. Ushbu maqolada o’quv-tarbiya jarayonida sifat samaradorligini oshirish 

uchun raqamli ta’lim resurslaridan foydalanishning nazariy-amaliy ahamiyati yoritib 

berilgan. 

Kalit so’zlar. Raqamli ta’lim, boshlang’ich ta’lim, o’quv-tarbiya jarayoni, 

samaradorlik, raqamli o’quvchi. 

 

Bugungi kunda raqamli texnologiyalar hayotning barcha sohalarida faol 

qo„llanilmoqda. Iqtisodiyot, bank, xizmat sektori, shuningdek ta‟lim jarayonini ham tez 

sur‟atlarda rivojlanishiga xizmat qilmoqda. Mamlakatda yashayotgan barcha fuqarolar, 

jumladan yosh bolalardan tortib nafaqaxo„rlarning ham ongida raqamli texnologiyalar 

orqali jamiyatdagi barcha muammolarni hal qilish mumkin degan fikr shakllanmoqda. 

O‟zbekiston Respublikasi Prezidenti Shavkat Mirziyoyev 2020 yil 24 yanvarda 

Oliy Majlisga yo„llagan Murojaatnomasida quyidagilarni ta‟kidladi: “Taraqqiyotga 

erishish uchun raqamli bilimlar va zamonaviy axborot texnologiyalarini egallashimiz 

zarur va shart. Bu bizga yuksalishning eng qisqa yo„lidan borish imkoniyatini beradi. 

Zero, bugun dunyoda barcha sohalarga axborot texnologiyalari chuqur kirib bormoqda. 

Albatta, raqamli iqtisodiyotni shakllantirish kerakli infratuzilma, ko„p mablag„ va 

mehnat resurslarini talab etishini juda yaxshi bilamiz. Biroq, qanchalik qiyin bo„lmasin, 

bu ishga bugun kirishmasak, qachon kirishamiz?! Ertaga juda kech bo„ladi”. 

“Raqamli” atamasi barcha sohalarda axborot texnologiyalaridan faol 

foydalanishni anglatadi. Agar oddiy iqtisodiyotda moddiy buyumlar asosiy resurs 

hisoblansa, raqamli iqtisodiyotda bu qayta ishlanadigan hamda uzatiladigan axborot, 

ma‟lumotlar bo„ladi. Ularning tahlilidan so„ng esa to„g„ri boshqarish bo„yicha yechim 

ishlab chiqiladi. 

Raqamli ta'lim – zamonaviylikning o„zigina emas. Ilovalar bolaga tezroq va 

osonroq o„qish va vazifalarni yechish imkonini beradi. Amerikalik tadqiqotchilar uch yil 

davomida onlayn tarzda o„qigan 2300 nafar o„quvchini tadqiq qilishdi. Ular odatiy 

darslarda bolalar ma'lumotning bor-yo„g„i 5 foizini, ta'lim beruvchi saytlar orqali esa - 

uch marta ko„prog„ini eslab qolishlarini aniqlashdi. 

Koronavirus pandemiyasi ko„p sohalarda insonlar hayot tarzini tubdan 

o„zgartirishi mumkin. Hatto konservativ soha hisoblanadigan ta‟lim tizimini ham yangi 

sharoitlarga tezkor moslashishga va o„zgacha tartib-qoidalar bo„yicha ish olib borishga 

majbur qildi. 

Uning ta‟siri, ayniqsa, ta‟limda yaqqol ko„rinmoqda. Barcha, xususan, ta‟lim 

oluvchi ham ta‟lim beruvchi ham karantin holatida. Jonli, yuzma-yuz dars berish 

ko„nikmalariga o„rgangan o„qituvchilarimiz bu vaziyatda bir oz sarosimaga ham tushgan 

desak, mubolag„a bo„lmaydi. Bunday holatda qanday yo„l tutish kerak? 

Birinchi galda, hozirgi holatni ijobiy yo„nalishga solish va ushbu vaziyatni bir 

imkoniyat sifatida qabul qilishi kerak. Boisi, ta‟lim ekspertlarining xulosalariga 

qaraganda koronavirus pandemiyasidan so„ng ta‟limning rivojlanish yo„nalishlari qayta 

ko„rib chiqiladi; ta‟limning yangi davri – raqamli ta‟lim davri boshlanadi. Raqamli ta‟lim 

masofa va makon to„siqlarini olib tashladi. 

Barcha ta‟lim turlari orqali boshlang„ich ta‟limda ham raqamli ta‟lim 

texnologiyalaridan foydalanish va bu orqali o„quvchilarning bilim olishga bo„lgan 

qiziqishini oshirishning yangi yo„llarini izlab topish har bir o„qituvchining asosiy 

vazifalaridan biri bo„lib qoldi. 

Raqamli ta‟limni qanday afzaliklari bor degan savol o„rtaga chiqadi: 

- Eng avvalo ma‟lumotlarning yagona mukammal bazasi shakllanadi; 

- Doimiy tarzda umumiy holatda yangilanish (UPDATE) olib borish qulaylashadi; 

- Maktabda o„qituvchi va o„quvchilar vaqtdan unumli foylanadi; 

- Maktab partalarini sensor ekranlarga aylantirilishi esa kelajak avlodni ta‟limdan ancha 

samarali foydalana olish imkoniyatini oshiradi; 

- Katta songa ega auditoriyalarni tashkil qilish mumkin; 

- Ta‟lim sifati oshadi, o„qituvchining darsdagi nazorati va faoliyatini oshiradi; 

- Nazorat mamlakat miqiyosida yakdil bir markazlashgan holga keladi; 

- Uyda ota- ona ta‟lim tizimiga uzviy bog„lana oladi va farzandini mustaqil tarzda 

tekshirish imkoniyati yaratiladi; 

- Bu tizimga xizmat qiluvchi uchun ishlab chiqarish sohalari ham oshadi va yangi ish 

o„rinlari yaratiladi, ichki va tashqi bozorda mahsulot ishlab chiqarish ortadi; 

Ushbu holatda “raqamli o‟quvchi” iborasi vujudga keladi. Xo„sh, raqamli talaba 

kim? 

Hozirgi kunda bir nechta raqamli qurilmalar orqali tezkor aloqada bo„lishga 

odatlangan va ilgari o„quvchilarga qaraganda zamonaviy har xil o„quv uslublaridan 

foydalanadigan o‟quvchidir. 

Raqamli ta‟lim o„z ichiga raqamli sinfxona, raqamli kutubxona, raqamli uyni ham 

qamrab oladi. 

Raqamli laboratoriya tushunchasi esa ancha keng imkoniyatga ega bo„ladi. 

O‟quvchilar turli fanlar bo„yicha raqamli laboratoriyadan foydalana oladilar. 

Bunda: 

- Jihozlar masalasidagi muammolar bo„lmaydi, barchasi raqamli dasturga 

aylantiriladi; 

- Xavfsiz va ko„p bora takrorlash imkoniyati; 

Raqamli ta‟limda tilimizning ham mavqei oshib boradi. 

Raqamli texnologiyali ta‟lim tizimiga erishiladigan bo„linsa, o„zbek tilining til 

sifatidagi o„rni mustahkamlanadi. Milliy tizimda hattoki yakdil gapirish metodi 

shakllanadi, gapirish testlari ham yaratiladi. Pirovardida esa til mustahkamlanib uning 

mavqei oshadi. 

O‟zbekiston kelajagi buyuk bo„lishi uchun bugungi kun dunyo ta‟limining u 

hattoki zamonaviy bo„lsada undan ham oshib kelajakka sakrashi lozim. Shundagina 

kelajak texnologiyalar o„zbek ta‟limi zamirida yaratiladi. Buning natijasida iqtisod va 

siyosat, jamiyat mavqei oshadi. Yo„qsa, boshqalar yaratgan texnologiya va bilimni 

o„zlashtirish uchun umrni sarflayveramiz. Dunyoda o„z o„rnimizni topa olishimiz uchun 

esa shunchaki hali ochilmagan kelajak bilimlari tomonga sakrash kerak xolos. 

